Сабыр ЫБЫРАЕВ, Солтүстік Қазақстан мемлекеттік университеті тарих және құқық факультетінің деканы, Петропавл қалалық мәслихатының депутаты 
Алдағы жылдарға арналған бағдар >
Республика Президенті Нұрсұлтан Назарбаев 2014 жылғы 11 қараша күні Қазақстан халқына "Нүрлы Жол - болашаққа бастар жол" атты кезекті Жолдауын жариялады. Елбасы Жолдаудың ерте жариялану себебін түсіндіріп, 2015 жылдың алғашқы күнінен бастап оның іске қосылатынын айтты.
Жаңа экономикалық саясат еліміздің қүрылымдық реформаларын одан әрі жүзеге асыруға бағытталатындығын Мемлекет басшысы атап өтті. Мен Елбасының сөзінен бүл бағдарлама - мемлекетіміздің алдағы жылдарға арналған даму бағдары екендігін үқтым. Бағдарламадағы бүгінгі күннің өзекті мәселелерін шешу жолдарының нақты көрсетілуі дұрыс деп ойлаймын. Әрине, әлемнің барлық мемлекеттері осыдан бірнеше жыл бұрын басталған экономикалық дағдарыстың салдарын әлі сезінетіндігі бәрімізге белгілі жағдай. Экономикалық дағдарыс біздің мемлекетімізге де салқынын тигізбей қойған жоқ. Дегенмен, Мемлекет басшысының сындарлы саясаты арқасында Қазақстан бұл сыннан аман-есен өтуде. Халыққа жолданып отырған жаңа Жолдау экономикалық саясаттың жалғасы болып табылатындығын түсіндім. Бүл қүжатта қазіргі таңдағы қиындықтарды өткеру, орын алған экономикалық жағдайдан шығу жолдары айқындалып, орындалуы тиіс нақты іс-шаралар ұсынылған. Елбасы Қазақстан басқа елдердің экономикалық дағдарыстан шығу жолындағы қателіктерін қайталамай, экономиканы нығайту жөніндегі еліміздің ішкі қорын барынша тиімді пайдалану керек екендігін айтты.
Жолдауда ел экономикасын дамытудың басты салаларына айрықша көңіл бөлінетіндігі көрсетілген. Сонымен қатар, Маңгілік Ел идеясының жүзеге асуы мен қазіргі өскелең үрпақты тәрбиелеуде көзделген мәселелер, халық бірлігі туралы айрықша атап айтылған.
Жолдаудың орындалуы мен жүзеге асуы жолында халқымыз аянбай тер төгіп еңбек етсе, әлеуметтік жағдайымыздың әлі де жақсара түсуіне септігін тигізетіні белгілі. Біз, қалалық мәслихаттың депутаттары сайлаушыларымыздың аманаттарын орындай отырып, Петропавл қаласының әлеуметтік-экономикалық дамуына өз үлесімізді қосатын боламыз. 

